
Қазақстан Республикасы ІІМ Шырақбек Қабылбаев атындағы 

Қостанай академиясыдағы педагогикалық шеберлік мектебі қызметін 

ұйымдастырудың  

ТӘРТІБІ 

 

1. Жалпы ережелер 

 

1. Педагогикалық шеберлік мектебінде (бұдан әрі – Мектеп) оқыту 

бағдарламасы 2007 жылғы 27 шілдедегі № 319-III «Білім туралы» Заңына, ҚР 

Ішкі істер министрлігінің, ҚР ғылым және жоғары білім министрлігінің 

нормативтік құжаттарына сәйкес құрылған.  

2. Мектеп жас оқытушылардың теориялық және практикалық 

дайындық деңгейін арттыруды көздейді.  

 

2. Педагогикалық шеберлік мектебінің міндеттері 

 

3. Жас оқытушылардың оқу-әдістемелік және консультативтік 

жұмыстың мазмұнын, ұйымдастыру және жүзеге асыру нысандарын анықтау. 

4. Жас оқытушылардың педагогикалық қызметке дайындық деңгейін 

диагностикалау (сауалнама, тестілеу және т.б.). Кәсіби қызметіндегі 

қиындықтарды диагностикалау және талдау. 

5. Ішкі істер министрлігінің оқу орнында жас оқытушыларға оқыту 

әдістемесінің негіздерін үйрету, кәсіби білім беру жүйесіндегі оқыту мен 

тәрбиелеудің жаңа технологияларымен таныстыру. 

6. Жас оқытушылар арасында оқу-әдістемелік жұмыс дағдыларын 

дамыту, оларды педагогика және психология саласындағы ғылыми-зерттеу 

іс-әрекетінің негіздерімен таныстыру (ғылыми және ғылыми-жариялылық 

әдебиеттермен жұмыс, қарапайым зерттеудің психологиялық-педагогикалық 

әдістерін қолданудың ерекшеліктері, ғылыми тезистер, мақалалар және т.б.).  

7. Жаңадан келген мұғалімдерге жаңа оқу құралдарын пайдалана 

отырып, дәріс оқуда практикалық дағдыларды меңгеруге көмек көрсету. 

Ашық сабақтарға қатысуды ұйымдастыру, байқау сабақтарын дайындауға 

және өткізуге көмек көрсету. 

8. Жаңадан бастаған оқытушыларға техникалық оқу құралдарымен 

жұмыс істеу дағдыларын меңгеруге көмектесу. 

9. Жаңадан келген оқытушыларды Академиядағы оқу үрдісін 

ұйымдастыру ерекшеліктерімен, оның дәстүрлерімен таныстыру.   

 

3. Педагогикалық шеберлік мектебінде оқу тәртібі 

 

10. Мектеп білім алушыларының контингенті бес жылдан кем 

педагогикалық өтілі бар оқытушылардан, сондай-ақ педагогикалық қызметке 

жоғарылату немесе оқу процесін ұйымдастырумен байланысты өзге де 

жұмыстар үшін кадр резервіне алынған тұлғалардан тұрады. 

11. Білім алушыларды оқыту мерзімі 40 оқу сағатынан кем емес оқу 

жүктемесінің көлемін ескере отырып белгіленеді. Мектепте сабақтар айына 

бір рет өткізіледі. 

12. Мектепте оқу Академия бастығының орынбасары бекіткен оқу 

кестесіне сәйкес ұйымдастырылады.  

13. Мектептегі сабақтар жоғарғы оқу орны педагогикасы мен 

психологиясының негіздері бойынша сабақтар, лекциялар, теориялық және 

әдістемелік семинарлар, дөңгелек үстелдер, практикалық сабақтар, 

тренингтер ұйымдастыру, сабақтың жекелеген түрлерін практикалық өткізу, 

техникалық оқу құралдарын түсіндіру арқылы жүзеге асырылады. 

14. Оқытудың соңында білім алушыларға қорытынды сараланған 

тестілеудің негізінде Мектепте оқуды аяқтағанын растайтын сертификат 

беріледі.  

15. Оқыту нәтижелерін оқытушылар құрамын кәсіптік-біліктілік 

аттестациялау процесінде, аудиториялық біліктілікті арттыру мәселесін 

шешу кезінде ескеру қажет. 

16. Мектеп білім алушыларының білім деңгейін бағалауды ең 

тәжірибелі оқытушылардан тұратын комиссия жүргізеді. Комиссия 

құрамына: төраға, комиссия мүшелері (үш адамнан аспайтын) және хатшы 

кіреді. Комиссияның құрамын Академия бастығының оқу жұмысына 

жетекшілік ететін орынбасары ұсынған кандидаттар негізінде Академия 

бастығы бекітеді. 

 

4. Дифференциалды сынақты ұйымдастыру тәртібі 

 

17. Сараланған сынақ Мектептегі білім берудің соңғы кезеңі болып 

табылады және жыл сайын маусым айында (айдың үшінші бейсенбісінде) 

өткізіледі. 

18. Сынақ Академия бастығының бұйрығымен бекітілген комиссияға 

тапсырылады. Сынаққа арналған сұрақтарды (екі сұрақтан тұратын билеттер) 

Академия бастығының оқу процесіне жетекшілік ететін орынбасары бекітеді. 

Сұрақтар тізімін мектеп оқытушылары құрастырады. 

19. Жауаптан кейін білім алушыға комиссия төрағасы мен мүшелері 

сұрақтар қояды, ол сұрақтарға қысқа, бірақ толық жауап беруі керек. 

Сұрақтар әдетте билет сұрақтарымен байланысты, бірақ олар осы тақырыпқа 

қатысты арнайы пәндермен де байланысты болуы мүмкін. 

20. Сынақ нәтижесі бойынша баллдық-рейтингтік әріптік жүйе 

бойынша бағалау жүргізіледі. 

21. Есепке алудың қорытынды бағасы комиссияның жабық 

отырысында анықталады. Сынақты бағалау кезінде сұрақтар тақырыбының 

ашылу дәрежесі және қосымша сұрақтарға жауаптар ескеріледі. 

22. Бағалау барлық білім алушылар үшін сынақ аяқталғаннан кейін 

комиссияның сол күні (сынақ күні) ашық отырысында жарияланады. 

23. Осы оқу жылында тестілеуге келмеген қанағаттанарлықсыз баға 

алған тұлғаларға сынақты қайта тапсыруға жол берілмейді. Оған келесі 

жылға немесе теориялық оқу курсы аяқталғаннан кейін үш жылдан аспайтын 

мерзімде кейіннен сынақтан өту құқығы беріледі.  


